
ELEKTRON TIJORATNING 
MILLIY IQTISODIYOTGA 
TA’SIRI VA RIVOJLANISH 

ISTIQBOLLARI

Toxirov Shodibek Jo‘ra o‘g‘li
Termiz davlat muhandislik va agrotexnologiyalar

 universiteti Tarmoqlar iqtisodiyoti kafedrasi 
stajyor o‘qituvchisi

shodibek.tokhirov95@gmail.com
ORCID: 0009-0007-7200-4181

Annotatsiya: Ushbu tezisda elektron tijoratning milliy iqtisodiyotdagi o‘rni va rivojlanish istiqbollari tahlil qilingan. Raqamli 
texnologiyalarning jadal rivojlanishi natijasida tovar va xizmatlar bozori yangi bosqichga ko‘tarilayotgani, elektron 
savdo platformalari esa mamlakat iqtisodiy o‘sishining muhim omiliga aylangani ilmiy asosda yoritilgan. Shuningdek, 
O‘zbekistonda elektron tijorat infratuzilmasini takomillashtirish, raqamli to‘lov tizimlarini kengaytirish va onlayn biznesni 
qo‘llab-quvvatlash bo‘yicha tavsiyalar berilgan.

Kalit soʻzlar: elektron tijorat, raqamli iqtisodiyot, onlayn savdo, raqamli to‘lov tizimi, elektron biznes, iqtisodiy o‘sish, 
infratuzilma, innovatsiya.
Abstract: This thesis analyzes the role of electronic commerce in the national economy and its development prospects. 
It highlights how the rapid growth of digital technologies has transformed the trade of goods and services, making 
e-commerce platforms a key driver of economic growth. The paper also provides recommendations for improving 
e-commerce infrastructure, expanding digital payment systems, and supporting online businesses in Uzbekistan.

Key words: e-commerce, digital economy, online trade, digital payment system, e-business, economic growth, 
infrastructure, innovation.
Аннотация: В данной работе рассматривается роль электронной коммерции в национальной экономике и 
перспективы её развития. Показано, что быстрый рост цифровых технологий способствует переходу торговли 
товарами и услугами на новый уровень, а электронные торговые платформы становятся важным фактором 
экономического роста страны. Также предложены меры по совершенствованию инфраструктуры электронной 
коммерции, развитию цифровых платёжных систем и поддержке онлайн-бизнеса в Узбекистане.

Ключевые слова: электронная коммерция, цифровая экономика, онлайн-торговля, платёжные системы, 
электронный бизнес, экономический рост, инфраструктура, инновации.

K I R I S H
Raqamli texnologiyalar jadal rivojlanayotgan bugungi kunda elektron tijorat milliy iqtisodiyotning eng tez 

o‘sayotgan tarmoqlaridan biriga aylangan. Elektron tijorat — bu tovar va xizmatlar savdosini internet tarmoqlari 
orqali amalga oshirish jarayonidir. U nafaqat savdo hajmini oshiradi, balki ishlab chiqaruvchilar, iste’molchilar 
va vositachilar o‘rtasidagi masofani qisqartiradi.

BMTning Savdo va Taraqqiyot Konferensiyasi (UNCTAD) ma’lumotlariga ko‘ra, 2024-yilda global elektron 
tijorat hajmi 6,3 trillion AQSh dollarini tashkil etgan, bu esa jahon chakana savdosining 22% ni tashkil qiladi. 

O‘zbekistonda esa elektron savdo hajmi 2019-yildagi 2,5 trillion so‘mdan 2024-yilda 15,8 trillion so‘mgacha 
oshgan.

1-jadval. O‘zbekistonda elektron tijorat hajmining o‘sish dinamikasi (2019–2024 yillar)

Yil O‘zbekistonda elektron savdo 
hajmi (trln so‘m) O‘sish sur’ati (%)

2019 2.5 -

2020 6.8 64

2021 6.8 65.8

2022 10.2 50

2023 13.4 31.4

2024 15.8 17.9

Ushbu jadvaldan ko‘rinib turibdiki, O‘zbekistonda elektron tijorat bozori yil sayin barqaror sur’atda 
rivojlanmoqda. Bunga internet qamrovining kengayishi, mobil ilovalar orqali savdoning ko‘payishi va onlayn 
to‘lov tizimlarining takomillashuvi sabab bo‘lmoqda.

Elektron tijorat milliy iqtisodiyotga bir nechta muhim yo‘nalishlarda ijobiy ta’sir ko‘rsatadi:
Ish o‘rinlari yaratadi. Yangi onlayn do‘konlar, logistika kompaniyalari va IT xizmatlariga talab ortadi;
Raqobatni kuchaytiradi. Internet orqali ishlovchi korxonalar narx va sifat bo‘yicha raqobat muhitini oshiradi;
Soliq tushumlarini ko‘paytiradi. Raqamli savdo platformalari rasmiy faoliyat yuritganda byudjetga tushum 

ortadi;
Eksport salohiyatini kengaytiradi. Mahalliy ishlab chiqaruvchilar o‘z mahsulotlarini xalqaro platformalarda 

sotish imkoniyatiga ega bo‘ladi;
Quyidagi jadvalda elektron tijoratning milliy iqtisodiyotga asosiy ijobiy ta’sir yo‘nalishlari tahlil qilingan.

2-jadval. Elektron tijoratning iqtisodiy samaradorlikka ta’siri yo‘nalishlari
Yo‘nalish Iqtisodiy samarasi

Ish o‘rinlari Raqamli savdo va IT sohasida yangi ish joylari yaratiladi

Raqobat Mahsulot va xizmatlar sifatining oshishiga olib keladi

Soliq tushumlari Davlat byudjeti daromadlarini oshiradi

Eksport Mahalliy ishlab chiqaruvchilarning xalqaro bozorlarga 
chiqishi

Innovatsiya Yangi biznes modellari paydo bo‘ladi.

So‘nggi yillarda O‘zbekistonda elektron tijorat infratuzilmasini rivojlantirish bo‘yicha qator chora-tadbirlar 
amalga oshirildi. Jumladan, “Payme”, “Click”, “Apelsin”, “Paynet” kabi to‘lov tizimlari keng joriy qilindi, onlayn 
to‘lovlar ulushi umumiy tranzaksiyalarning 45% ga yetdi. Biroq sohada ayrim muammolar ham saqlanib 
qolmoqda: tovar yetkazib berish tizimining rivojlanmaganligi, kiberxavfsizlik masalalari, ayrim hududlarda 
internet tezligining pastligi va onlayn biznes uchun yuridik himoyaning yetarli emasligi.

O‘zbekiston uchun elektron tijorat kelgusida iqtisodiy o‘sishning muhim manbalaridan biri bo‘lishi 
kutilmoqda. Mutaxassislar prognozlariga ko‘ra, 2030-yilga borib elektron savdo hajmi 50 trillion so‘mdan 
oshadi, bu esa chakana savdo hajmining qariyb 35% ni tashkil qiladi. Raqamli iqtisodiyotni qo‘llab-quvvatlovchi 
islohotlar, xalqaro to‘lov tizimlari bilan integratsiya va logistika infratuzilmasining yaxshilanishi sohani yanada 
tez rivojlantirish imkonini beradi.

Shuningdek, elektron tijorat O‘zbekistonni xalqaro raqamli iqtisodiyot zanjiriga faol integratsiya qilishi, 
eksport hajmini oshirishi va ichki iste’mol bozorini kengaytirishi kutilmoqda. Elektron tijorat faqat iqtisodiy 
emas, balki ijtimoiy o‘zgarishlarga ham sabab bo‘lmoqda: aholi uchun vaqt va resurs tejaladi, iste’molchilar 
uchun tanlov imkoniyati kengayadi. Shu bilan birga, ayollar va yoshlar tadbirkorligi uchun yangi imkoniyatlar 
ochilmoqda. Raqamli platformalar orqali faoliyat yurituvchi kichik bizneslar davlat qo‘llovi, soliq imtiyozlari 
va soddalashtirilgan litsenziyalash tizimidan foydalanish imkoniga ega bo‘ladi. Natijada, elektron tijorat 
mamlakatning iqtisodiy barqarorligini mustahkamlash, raqobatbardoshligini oshirish va aholining bandligini 
ta’minlashda muhim omil sifatida shakllanmoqda.

X U L O S A  V A  T A K L I F L A R
Bugungi globallashuv davrida elektron tijorat milliy iqtisodiyotning muhim tarkibiy qismiga aylanib 

bormoqda. Uning rivojlanishi raqamli infratuzilma, internet qamrovi, aholining raqamli savodxonligi va to‘lov 
tizimlarining xavfsizligi bilan bog‘liq. Elektron savdoning kengayishi vositachilar sonini kamaytirib, mahsulot 
narxlari pasayishi, raqobatning kuchayishi va iqtisodiy o‘sish sur’atlarining tezlashishiga olib keladi.

Shu bilan birga, sohada muammolar ham mavjud: to‘lov tizimlarida xavfsizlik yetarli emas, logistika 
xizmatlari ayrim hududlarda sust rivojlangan, elektron imzo tizimi to‘liq joriy etilmagan va internetdan foydalanish 
imkoniyatlari cheklangan.

O‘zbekiston uchun elektron tijorat ichki bozorda savdo hajmini oshirishi, eksport salohiyatini kengaytirishi 
va kichik hamda o‘rta biznesni xalqaro bozorlarga chiqarishi bilan strategik ahamiyatga ega. 2020–2025 yillarda 
elektron tijorat hajmi o‘rtacha 25–30% ga o‘sib bormoqda.

Takliflar: normativ-huquqiy bazani takomillashtirish; qishloq hududlarda raqamli infratuzilmani rivojlantirish; 
to‘lov tizimlari va kiberxavfsizlikni mustahkamlash; tadbirkorlar uchun onlayn savdo bo‘yicha o‘quv dasturlarini 
kengaytirish; soliq imtiyozlari va texnologik grantlar ajratish.

Umuman olganda, elektron tijorat milliy iqtisodiyotning raqamli rivojlanishida, ish o‘rinlari yaratishda va 
eksport hajmini oshirishda muhim rol o‘ynaydi. Shu sababli, uning huquqiy, texnologik va iqtisodiy asoslarini 
mustahkamlash O‘zbekistonning barqaror iqtisodiy o‘sishini ta’minlashda ustuvor yo‘nalish hisoblanadi.

